
				Ta strona została uwierzytelniona.

Ferte faces alii, subeant aliique feretro!
 Non pietas umbris displicet ista piis.

Egregio tandem tumulato corpore flentes,
 Dicite sic: »princeps, dux, pater alme, vale!«

Sit gemuisse satis! querulos compescere luctus,
 Tempus erit; lacrimis sat gemuisse datum est.

Non precibus, lacrimis ullo nec munere Parcas
 Vincimus; usque adeo pectora dura gerunt.

Stat sua cuique dies, nobis etiam urna parata est.
 Qui cupis aeternum vivere, vive bene! —

Cur igitur, quem sic laudas, non vescitur aura
 Aetheria princeps, si bene vixit, age? —

Falleris, aetheria princeps spatiatur in aula,
 Exuvias tantum haec ipsius urna tenet.

Tantos non potuit scelerum perferre tumultus,
 Orbem quae imperio supposuere suo.

»Nil mihi cum vitiis«, dixit, »mala stupra valete,
 Ambitio valeat, iam scelus omne vale!«

Haec ubi dixisset, superas concessit in auras,
 Egregiis animis qua est regione locus.











II.



Ad benignum lectorem[1].


Viscere planta velut terrae defixa furentem
 Non Typhona timet, non timet alta Notum.

Sic ratio medices, physicis defossa latebris,
 Fert inconstantes firmius ipsa modos.

Cedite vos, cynici, medicorum cedite fuci,
 Aut non est medicus vel physicus medicus.






	↑ Epigram ten mieści się na karcie tytułowej r. traktatu de humoribus, poniżej nazwiska autora, a przed oznaczeniem miejsca druku i drukarni.

